
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
生兩子，長則鍾厚，次則鍾秀。家旣同閈，情則无間，无異親舅甥矣。國婚以後，吾家則隆赫，渠則雖宰列而自處，而士類名論，前日親厚之情大變矣。先親視以一室少年，故對兄弟常多誨責，其兄弟漸漸乖傲，行事殊常。目見其情態，自不无憂歎。厥輩含憾于中，而先親則全然未覺矣。

其姑母於吾先親從行，爲長妹。先親每念祖先一視之誼，視若同包甥妹，如將任時，宦業所捧，送饋連續。豈料渠輩之包藏凶計，而欲殺渠母之四寸。

于丁亥年，鍾厚通清時，旣不通議於大臣，亦无公論於山林，而吏判獨自爲之。先親居憂中，以不成政格，畧爲公論矣。因此而怨毒次骨，報復爲計。

壬辰年，鍾秀竄謫，疑之於叔弟之所爲，恒言“必見

